
    Tausi ou oloa a o maua le avanoa 
    O se tasi o tala manuia    

o lena vaiaso sa lipotia lea   

i luga o nusipepa ma leitio  

e ta’ua ai le igoa o le a’oga a 

Glen Taylor. Mo le silafia o 

Glen Taylor o se a’oga i le 

aai o Glen Innes i Aukilani. 

  O se a’oga e aofia i le 

vasega o na e maulalo 

tamaoaiga o aiga e alaala ai.  

Peita’i o se a’oga fo’i e fai 

mea mafai, mo le manuia  

o ana tamaiti a’oga.  

   O le tala fiafia, ua tofu nei 

le tamaitiiti o lenei a’oga 

ma se pulumu fulunifo fou. Faafetai i le 

sogasoga lelei o le tama’ita’i o Cynthia  

Wallbridge na mafua ai.  

   Na faitau Cynthia i le Herald i sana ripoti 

e faapea e tusa ma se 40 pasene 

o fanau a Niu Sila e faaletonu o 

latou nifo.  

   Na faaosofia ai e fai sona sao 

ma alu loa i le talanoa i le 

pulea’oga o la latou a’oga.  

  Na talia fiafia e le pule o  

Lin Avery (ata) le ofo faatasi  

ma le talosaga, e mana’o e tofu 

le tamaitiiti ma le pulumu fou.  

   O le mea lava lea na fai, ua 

faatofusia uma nei le fanau i se  

    

                     E le fa’atauina~Not for Sale 

Otootoga talamua 
o le vaiaso 

VAITAU O POLY:  Ua leva ona tapena ma olioli mai i ai 

a’oga taitasi o le a tauva i lenei tausaga. 

pulumu, ma le toe tupu ai le 

faafitauli sa tula’i mai.  

   O le faafitauli, o le tasi o le      

pulumu a le aiga e fufulu uma ai   

o latou nifo i taeao ta’itasi.   

   Ta’utino nisi o le fanau o le  

pulumu a tina e toe faaaoga fo’i 

e tamā ma le isi tamaitiiti.  

   Faamalo atu i lenei a’oga i le 

faata’ita’iga lelei ua fai.  

   Faamalo fo’i i le tama’ita’i o 

Cynthia e ana le taulagalaga.  

   Pau lea, e tatau ona toaga tina 

e  faatau le paste, nei maua  

pulumu ae tau su’e le paste.  

 

  Ripoti faavae: Nicholas Jones  
  Ata: Chris Gorman  
  (NZ Herald) 

Faasoa o le Vaiaso 

Tala: O le faaluma 
     Tauanuu Pule  

Faaaoga talafeagai le  
Faaaloalo—F. Tuimauga 

O le faalii a le matagi  
 Afa 1889 

Faitio Jones i le toalaiti o    

Kiwi i le Iunivesite a Aukilani 

Na faaalia se finagalo o le alii 

faipule a le Leipa o Shane Jones  

i le tulaga ua aliali mai i foliga o le 

Iunivesite a Aukilani i nei aso.   

Fai mai Jones e foliga ua ave e le 

pulega lana faamuamua i tamaiti 

mai fafo ae faatuatuana’i a tatou lava tamaiti na 

mafua ai ona faatu le iunivesite. O lona taofi ua 

toatele naua tamaiti a’oga mai fafo ma ua tatau     

i le pulega a le a’oga ona faasa’o lea faaletonu.  

   

Sui iuga o su’ega e ta’uleleia ai 

O le a le mea e fai pe a maulalo pasene o ausiga 

a tamaiti? O nisi latou te sui faamalosi numera 

laiti i na e lapopo’a. O le mea lena na fai e se tasi 

mo le a’oga a Parua Bay i Northland, na ia  

suiina ai uluai faaiuga faamauina i ni pasene e sili 

a’e. Na logoina le komiti faafoe i le gaioiga, peita’i 

e le i maua poo ai na ia faia. Na faailoa ni finagalo 

o matua, o nisi ua siligia nei le faamaoni o ni ripoti 

e faavae mai ai. Aemaise o le fesili i le malu o ni 

faamau, mai le faiga o le toe tasui ina ia ta’uleleia 

ai se a’oga.  

 

Pasia tulafono faasaga i e le togi aitalafu 

E afua i le aso 1 o Aperila 2014 le faamamaluga  

o le tulafono teuteu e faatatau i Aitalafu o A’oga.   

I nei teuteuga o le a iloga ai ona mamafa le ta     

ia i latou o loo musua e toe totogi atu a latou  

aitalafu i le malo. E iloga le mamafa i le vasega 

fealoalofa’i. O nisi ua sosola ese ma le atunuu 

ona o le mumusu e toe totogi a latou aitalafu. I le 

teuteuga ua iai o le a mafai ai ona taofia i latou 

nei i soo se malaevaalele i le taimi e toe foi mai 

ai, ma ave sa’o loa i Paremoremo.  

     

Lapata’ia a’oga i le misela 

Ua tusi atu nei le ulumatagaluega o le Soifua 

Maloloina i pulea’oga a le atunuu ina ia mataala i 

osofaiga a le misela i lenei vaitau o le taimi. Talu 

ai ua sui le vailaau mai lena sa uluai fa’aaogaina, 

o le mea lea e tatau ona faasafua le tuipuipui i 

fanau uma. E le faapito i se matua le osofaiga a le 

misela, e oo lava i fanau matutua ua aulia le 23 

tausaga. E 79 na maua i le misela talu mai  

Tesema, e faitau ai le 59 o e na pisia i Aukilani.  

 

Tele taimi e alu i le au le fia a’ooga 

Ua tele taimi ma tupe a a’oga ua alu i le tau sailia 

ma faamaopoopo mai le au le fia a’o’oga. O se 

faafitauli lea mo pulega, tainane le mau gaioiga 

ua fai e faalalo ai. O le iuga, e aafia le taumafai   

o fanau o loo to’a’aga i le a’oga. E 23,380 le aofa’i     

o i latou e le i faamauina igoa i se a’oga i le     

tausaga ua mavae. O i latou nei e usu i le a’oga 

ae ese le mea e aga’i i ai. O i latou nei foi e a’oga 

le tino, ae ese le mea o iai le loto ma le mafaufau.   

 

O tama ma teine o le Kolisi a Semisi Kuki (James Cook 

High) mai le aai o Manurewa, Aukilani, ua sauni fo’i.   

 O nisi o le fanau a’oga a Glen Taylor ua faamanuiaina i se pulumu fou  

Anna Bern ma le tamaitai pule, Lin Avery 

    Imeli feso’ota’i: evaleon@xtra.co.nz;  saili.puletini.aoga.ola@gmail.com 

Ua oo mai le taimi e faaaliali ai 



    “mafaufauga o le vaiaso”   

O le Ripoti 

O le Faasoa  

           Faaaoga talafeagai le faaaloalo 

e fia ta’u atu, e le mafaufau lau mea lea e fai 

o le tutu sasa’o i le ogatotonu o le potu ma e 

tautala mai i le mamalu o matua, aemaise 

tama ma tina matutua, o le toatele ua  

faasuafaina i suafa matai. Ae o le uiga o lau 

faamatalaga, ua lua ou tausaga i le aoga, ae e 

te le i fesili lava i faiaoga o loo faatinoina le 

polokalame? E le o le mafuaaga ea lea o le le 

taunuu lelei o aoaoga a matou fanau o le fai le 

malamalama o lau galuega; a o lea ua e  

saunoa o oe a le a e taitaiina le polokalame?   

   “Faapefea ona e taitai pe afai e te le  

malamalama?”  

   Sa avea lea finau ma le faamaoni ina ia 

tulaga lelei le aoaoga o fanau ma auala na 

manatu ai le toatele o le fonotaga, o se matua 

le mafaufau ma le le faaaloalo i le susuga i le 

alii pule.  

    0 le mea oloo tupu i le tele o taitai i totonu 

o aoga e faatumulia i fanau Pasefika, o le le 

malamalama ma le le fia malamalama o 

pulea’oga ia tatou tu ma aga. Peitai, o le tele 

o le tatou faaaloalo, o le tele foi lena o le  

taaalo ma fai lava a latou faiga, aua tatou te 

le o ta’u sa’o i ai le mea tonu ma le faamaoni.  

    Ona manatu ai lava lea o latou, e le afaina 

o tagata Pasefika e leai lava ni o latou  

manatu e faia, na o le o mai lava i fonotaga 

ma luelue o latou ulu ma ataata mai e leai ni 

mea aoga e maua mai ai. E iai lava siosio-

miaga e talafeagai ai lo tatou faaaloalo aua 

ua masani ma malamalama lelei i ai tatou. 

    Ua oo foi ina faaaoga sese le faaaloalo e sue 

ai tulaga o le toatele ma le tautala ai i le mea 

tonu. Ua le faamaoni ai faaiuga ma iu ina 

afaina ai nisi, ona ua sese le faauigaga ma le 

faaaogaina o le faaaloalo.  

    Ua o’o i le taimi e tatau ai ona tatou  

lototetele e faaali le mea tonu, ae aua le 

faaaogaina le faaaloalo e fai ma papupuni i le 

mea moni.   

    Faaaoga tatau le faaaloalo, tatou 

galulue felagolagomai ma fefaaaloaloai e tusa 

ai ma le finagalo o le Atua, aua se manuia o 

fanau ma tatou uma.  

  Ia e tautala ma finau, ona le taofia ai lea o 

ni manatu lelei e tatau ona faaali. 

  Toe taga’i le malo  i le a’oa’oina   

  o se mataupu maaleale   

    Ua sauni le malo 

e toe asia se tasi o 

mataupu maaleale 

i le silapasi o a’oga. 

O le mataupu lea    

i le olaga feusua’i.  

   O lea faaiuga  

e  faavae i se  

fautuaga mai lana komiti su’esu’e i mataupu 

tau le ola maloloina, na faaalia ai i sana  

sailiga le faatupulaia o le totō o teine  

talavou a Niu Sila, e iai sona sootaga i mea  

o loo a’oa’oina i potua’oga.  

  E tolu ni mea na faailoaina i lenei su’esu’ega 

a le komiti. Muamua, e le o lelei ona faatino 

lona a’oa’oina i le tele o potua’oga. Lua, 

tainane e faamalosia le auai, ae toatele 

matua o loo mafai ona latou vaoia a latou  

fanau mai le auai i nei vasega. Ma lona tolu, 

ua iloa le matele o a’oa’oga i le itu i le  

faatinoga—poo auala fo’i e faataunuu ai.  

   E 130 le aofa’i o fautuaga na tapena e le 

komiti mo ni suiga i lona a’oa’oina, e aofia ai 

ni suiga fou moomia i le faatinoga o isi  

tautua e fesoota’i i ai. E 55 fautuaga ua talia 

e le kapeneta, e 54 ua talia faaleatoa, e  

14 ua vaai i ai, ma le 7 na te’ena.  

   O le tasi o fautuaga a le komiti o le  

poloaiina lea e le malo o a’oga uma e tapena 

mai ni a latou polokalame e faamalieina ai 

tapulaa a le Matagaluega Soifua Maloloina.  

   O le ERO (Ofisa Iloilo Mataupu Tauaoga) 

na te su’esu’eina pe mata o loo faamalieina 

mana’oga o fanau a’oga i totonu o a’oga, e 

faitaulia ai taofi ma talitonuga faaleaganuu  

o se vaega o le fanau a’oga. Na tuua’iina le 

ERO e le komiti i le faatamala i le vaavaaiga 

o tulaga ia.  

   I le tatou ripoti i le vaiaso ua mavae na   

tuua’iina ai se faia’oga i lona a’oa’o o mea e 

manatu matua sa le tatau ona a’oa’oina. Na 

mafua ai ona faamavae se sui o le komiti 

faafoe a lea a’oga.   

   O Niu Sila le tasi atunuu i le lalolagi e 

maualuga le numera o teine talavou e totō.    

E lata i se 4000 e mama’i i le tausaga ae o se 

‘afa o lena numera e iu i le faapa’ū.  

   E toatele matua na tusi atu i le komiti e  

tuua’iina polokalame nei a a’oga. E manatu 

nisi matua, o nei polokalame ua ova ma le 

tuaoi e tatau ona gata ai. O nisi faia’oga e   

talavou ma e le maufetuuna’i pe a siligia e 

tamaiti i mea e le tatau ona talanoa i ai.  

    E talitonu le komiti o nei suiga fou o le a 

faatonutonu ai lape e pei ona faailoaina i lana 

su’esu’ega, ma laga fo’i e matua ma le fanau.  

 E malamalama le olaga i le tepa i tua; ae tatau lava 
ona ola aga’i i luma.  Soren Kierkegaard, failotu  
 

A le tau le ata e le malie.  
Upu a toeaiina fiafia i tifaga.  
 

OLA 

    E tofogofie lava le tusitusiga a le susuga i 

le tamaitai loia o Olinda i ana saunoaga i le 

faaaogaina o le upu “sorry” e nai o tatou   

tagata, ona e eseese lava le faauigaga e  

tagata, ae masani lava ona matua sese le 

faauigaga. 

    Ina ua toe foi e faaauau le aoaoga, sa umi 

lava se taimi o tau faamasani, po o le a le 

taimi e talafeagai e faasoa ai se manatu i ni 

talanoaga po o ni faasoa, ona ua masani i la 

tatou aganuu e iloga le tagata ma lona     

taimi. Peitai, e fiu e faatali, e uma lava se 

talanoaga e leai se avanoa. E oo foi pe a 

faaali ni manatu e finau mo se taunuuga 

lelei ma le faamaoni atoatoa, ae faauiga e 

tatou o le fiapoto ma le le mafaufau.  

    I so o se matagaluega ma faalapotopotoga 

i Niu Sila nei, e ui lava ina le malamalama 

le tele o tagata, ae ua tatou masani lava i a 

tatou aga ma tu faaaloalo. 

  Peitai e avea lea ma ala tatou te le taunuu 

ai i le faamoemoe, ona e ese le faauigaga e 

tagata. E masani ona manatu tatou te le 

malamalama, ona e le faaalia ni manatu. 0 

nisi e manatu tatou te matamumuli, ma e le 

lava a tatou gagana faaperetania e faaali ai 

o tatou manatu.  

   O le ala foi lea o le tuai ona maua ni auala 

talafeagai e foia ai faafitauli o fanau i totonu 

o aoga, ona e le faaalia o tatou manatu e  

faamalamalama ai o tatou faamoemoega mo 

ni lumanai lelei o fanau. 0 nisi o taimi tatou 

te fefefe lava tatou ia tatou ina ne’i matau 

mai ma manatu ai o tatou e fiapopoto ma 

faamaualuluga, ona taofia ai lea o le mea 

moni. E moni ai se talitonuga o se tasi 

tagata, "’Ua faatama’ia i tatou i le tele o le 

mau viiviiga, ua faigata ai ona tatou talia ni 

fautuaga aoga.”   

   Ua fiafia lava i le vivii o tatou e lelei e le 

tautala ma le finau, ona taofia ai lea o ni 

manatu lelei e tatau ona faaali. 

    Sa ou auai i se fonotaga a se tasi o aoga e 

faatino ai le polokalame e faaaoga ai le     

gagana Samoa ma le gagana Peretania. Sa 

faatumulia le potufono i matua, tina ma 

tama matutua. E oo atu le puleaoga, ua  

nonofo uma le au usufono ua maea le lotu.    

    Ua atoa le lua tausaga talu ona galue i 

le aoga, ma e taunuu atu ua leva ona faatino 

le polokalame i le aoga. Sa faailoa mai e le 

susuga i le faiaoga o le pule lea o le aoga ona 

e toatele matua e lei feiloai i ai.  

    Sa tutu ma ona lima i ana taga i le  

ogatotonu o le potu ma feliuliuai, ma saunoa 

mai, “0 a’u ou te le malamalama i lenei 

polokalame, ou te le iloa foi po o a le aoga.    

0 lea ua ou manatu ai, 0 le a ou fesootai atu i 

isi puleaoga, matou te ta’ita’ia polokalame 

nei.” Sa faasolo la’u vaai i tagata sa i totonu 

o le potu ma ou vaaia le punonou o nisi o 

tama matutua, a o le toatele sa na o le  

nonofo ua tetei. Sa ou fai atu i le alii pule,   

   “Faamolemole lava, o le mea muamua lava 

Faimai Tuimauga,  
Tusitala i mataupu 
Taua’oga 



“E masani loa na vaaia  

se tamaitiiti po o se   

teineitiiti o amio malie  

ma lē ma, ona faapea lea o 

se isi, “Se matua luma amio  

a le tama, ai o se  

faaluma” 

o ni faaluma.  

    O faagatama poo le kilikiti, lakapi, ma le    

tele o isi taaloga, ua maua ai foi le tautua a le  

faaluma, o ia na te taitaia le autapuai i ni  

pese poo ni lape tauvalaau e taufaalili ai i le    

isi au, ma faamalosi le  latou vaega.  

     O le tele o faaluma o tama talavou po o ni  

tamaloloa, ae maua ai foi faaluma tamaitai    

ma faaluma fafine.  

    E tai maua lava faaluma i aiga uma, e fai 

mea malie i totonu o le latou aiga   

 ma nuu, ae o isi ua lauiloa i      

   Samoa ma nuu i fafo.  

              O isi faafiafiaga a     

   faaluma ua tapue i le tivi  

   ma le vitio, ma ua faatau  

   ma faasalalau i nuu i fafo,  

   e nonofo ai tagata Samoa, 

   e pei o Niu Sila, Amerika,  

  ma Ausetalia.  

      O faafiafiaga a faaluma i nei ona vaitaimi, 

ua le gata na o tagata Samoa e maimoa i  

Tifaga o le faleaitu, ae ua maimoa ai foi le      

tele o isi ituaiga tagata o le lalolagi.  

    Ua molimau foi le toatele, o le faaluma o se 

tagata e poto e faamā tagata i se tulaga malie.  

 SOLO MAI NIU SILA  

OLA 

Laufatu 
a Samoa 
Laufatu 
a Samoa 

 
Na ou alu i le lotu 

ou vaai ai i le mau atulaina o nofoa 

ma tagata e nonofo faasaga 

i le itu e tasi 

faapei o se aumalaga  

i totonu o se nofoaafi, 

o loo faalogologo i le upu a le Atua: 

Na lauga mai le lauga matagofie  

e le faifeau, 

ae usu le viiga e le aufaipese  

i o latou pulupulu ta’ai,  

ona alu a’e lea i luga o se siuleo 

pei se matagi manifinifi 

i luga o suli o maa  

i luga o nofoa laupapa.  

 

Na ou alu i se pa kofe ma maua i ai 

le mau vasega ma vasega  

o tagata faapoululu i pito o laulau 

pei ni taupulepulega o loo fai,  

talanoa i filosofia ma mea taulotu:  

O loo latou saili i le Atua i aga e masani ai  

le ‘autalavou,  

ua malala le kofe enaena i totonu     

 o le ipu,  

o lona ausa ua sasao a’e pei o se 

taulaga mu o mea manogi,  

 i se malumalu fou  

 ua fausia mo le Alii.  

 

 

Hilaire Kirkland    

 

Avanoa  

mo le  

faatauina  

atu.  

Manaia e  

teu ai  

potu 

a’oga ma 

ofisa. Pe 

fai ai foi 

sau  

meaalofa. 

Maua se 

kopi i soo 

se lapo’a. 

Fesoota’i 

loa ia  

Janet 

i Samoa.  

          Tusia e Tauanuu Pule 

           

     O LE    

 FAALUMA 

Faailoaga ~Acknowledgements 

O le tala na muai lomia e le Learning Media i lana 

lomiga Samoa, Folauga 4. Ua le maua le suafa o le 

tusiata.  

Solo: O se faaliliuga mai le God & Coffee a Hilaire 

Kirkland (1941-1975), o se fatusolo a Niu Sila na 

maliu talavou a o le i lomia le tele o ana solo.  
 

ATA: O LE MATAU      

      O le uiga o le upu luma e faatatau       

i se tulaga i le faa-Samoa o le  

faamatagā, ae o le faaluma o se tagata  

e poto e faamatagā.  

    I aso anamua i Samoa o le faaluma    

o se tagata taua i totonu o se nuu. A o 

vevela fetauiga a nuu, o le faaluma o ia 

lea e taufaalili i le isi vaegaau e ala lea i 

upu ma taga faaluma.  

   O faaluma sa lamatia o latou ola, ma sa 

masani na faaigoa, o ni tagata ulavavale   

faavalevalea.  

   Na taunuu loa le talalelei i Samoa, ma ua 

filemu tagata Samoa, sa vaaia loa faaluma 

ua faafiafia ma fai mea malie i faafiafiaga  

a nuu. A o faafiafia se ausiva a se nuu, o le 

faaluma e taitaia le aufaipese i ni taga malie 

ma ona uiga faaluma.  

    Na faasolo mai loa ua  

fiafia tagata Samoa i  

taaloga eseese, ua maua  

foi le galuega fou a le   

faaluma, e na te taitaia   

le autapuai ma taufaalili  

i le isi vaega.    

    O faleaitu na mafua  

mai i faafiafiaga a faaluma,  

e masani ona malolo le  

aufaipese ae fai taga malie a le faaluma,  

ma taumafai ia faafefe tagata maimoa.  

    E faafoliga o ia, o se aitu, po o se sauai 

feai. A o onapo nei, ua matele le faaluma i 

tausuaga e faasino i ni tagata taua, fai pese 

pepelo, ma tagi pese faamanu.  

    E masani loa na vaaia se tamaitiiti po o se 

teineitiiti o amio malie ma lē ma, ona faapea 

lea o se isi, “Se matua luma amio a le tama, 

ai o se faaluma.”  

     I le faa-Samoa moni, e le taofia tamaiti 

faapea, ae tuu ia latou feola ma tutupu a’e    

        LOU TALA  

   FA’ASOLOPITO                     

OLA 

       O le faalii a le matagi  

     Ua lava ata sa pu’e ma lipoti tusitusia e fai ma molimau     

i le mea sa tupu. E maeu le molimau a ata, e pei foi o le ata    

a se alii Siamani o i luga sa tusi faatatau i le faalavelave. E 

ta’u mai i foliga o le ata le ma’ema’ea o le matagi i lea taeao, 

lea ua atoa nei le 125 tausaga.    

    O le iuga, e ono manuao na gogoto ma ola e 155 na 

maumau. O le toatele o e na maliliu o seila o vaa na poia 

faamanu ofaga i o latou moega a o faato’a feala a’e. Atonu sa   

manatu e le o se matagi malosi, pe faapea foi e lava le maaa   

o vaa e fai ma talipupuni. Atili foi auā fai mai molimau sa    

iai  i lea aso, e foliga i se agiagi a se la’i masani, e leai se       

na manatu mamafa i ai. O le mafuaaga lea o le le saili malu    

i le fanua.  

    Fai mai ana le seanoa le toeaina Apia o Seumanutafa 

Moepogai le suafa, ma le aumaga a lea afioaga, semanu e sili 

atu se fuainumera i lo lena ua ta’ua.  

   E tele foi isi matagi malolosi na taia ai Samoa, ma maumau 

ai le ola, ae peisea’i e sili le manatua o le afa o le 1889 tainane 

e le i soifua ai i lea taimi. E faaigoa o le Afa Tele, e pei foi o le 

Faama’i Tele ma isi mea e manatu Samoa e taua i lona tala 

faasolopito. E toatele e manatu o le faalii a le matagi e mai le 

Atua ona o le fevaevaea’i o Samoa i na fatia. Atonu o le 

mataupu silisili lena e mafua ai lona olaola pea i manatu.  

Tuna Scanlan a o talavou; Harry 

J Moors—se faipisinisi sa nofo i 

Apia; ma Seumanutafa Moepogai 



UILI FAU’UPU 04                                    
1.  faga—bay; faga—cage; 
faga—a trap to catch eels 
2. forbid—faasā. 
3. FAGASA— o le upu ua avea 
ma igoa, ae e  maua mai i le 
igoa o se faalapotopotoga a 
faiaoga i Niu Sila.   
O le FAGASA o le igoa o se 
faalapotopotoga, ae igoa ai 
foi se nuu i Tutuila.  
4. faga—bay; faga—cage; 
faga—a trap to catch eels; 

UILI FAU UPU 

Saili tali o fesili o lo’o i lalo. 

Pule oe pe sipela i luma 

(clockwise) po’o tua 

(anticlockwise).                                    

E sa le feosoosofa’i.  

 

  1.  Tusi mai ni uiga se tolu   

 o le upu saga i le Igilisi:    

 ________________________

 ________________________

 ________________________ 

 

2.  Saili le upu (5mt) e tutusa 

uiga ma le break of day i le 

Igilisi 

           ________________________ 

 

3. Su’e le upu saofaga, ma    

tusi sona faamatalaga:   

 ________________________

 ________________________  

 ________________________ 

 ________________________ 

Fa’atumu le paso i upu Samoa. Fill the crossword  

with Samoan words/names—unless stated otherwise.  

 PASO SAMOA GAGANA E LUA     

Fa’alava~Across  
1 the mark where the  

waves  

break (7) 

7 Rugby: 

Jeremy ? (3) 

 

8 bury (4) 

9 stir, mix (4)  

11 chilli hot (3) 

12 hesitate (2)  

13 Rugby:  

Ben Who? (5) 

 

15 movie (3)  

17 A village in  

Falealili (6) 

18 Translate:  

It is new (1,3) 

20 her (2)  

21 stingy (8)  

25 neck (2) 

26 Actor: 

Anapela  

Who? (10) 

 

4.       Tusi uma upu/ fuiupu     

 e ta’i 4-7 mata’itusi, 

 ma o latou soa i le  

   Igilisi (English). 

          (E faitaulia ma upu  

          ua ta’ua i le 1, 2 & 3)  

           

 Lelei atoa =  12 upu 

          Lelei tele   =   8 upu  

          Lelei          =    6 upu 

___________________________ 

___________________________ 

___________________________ 

___________________________ 

 

Fa’atumu  

pusa numera 

(tama’i  

sikuea) i  

fuainumera  

1 i le 9.   

Ia uma ane le 

galuega ua  

maua atulaina  

ta’itasi  

(tu, fa’alava)           

o iai le 1 i le 9.  

E tofu le  

atulaina  ma  

lona  

fa’atulagaga  

e ese mai le isi.   

TALI GALUEGA 

Lalo~Down   
1 Rugby: 

Faatoina 

Who? (10) 

 

2 June (5) 

3 learn (2) 

4 ancient (6) 

5 Translate: 

Leave happily (in the 

morn) (3,6) 

6 Actor:  

Vela Who? 

(9) 

 

10 Actor:  

Pua Who? (8) 

   

14 post (3)  

16 fall (rain) 

(2) 

19 kite (4) 

22 water (3) 

23 this (3) 

24 a fat pig (2) 

SUDOKU #04 (TAALOGA I NUMERA)   

a 

TA’U MAI LE AAI E  

IAI LE FASIELEELE 

LENEI I AUKILANI  

NIU SILA MA  

FAAMATALA ATILI  

 

  

saga—flipppers (of  
turtle); saga—keep on;  
saga—dowry; gafa—
genealogy, asaga—ford; 
asaga—trail; ‘afaga—be 
tight (of dress); Asaga, 
Fagasa—igoa o ni nuu 

TA’U MAI:  
Igoa o le  
Faatusa, 
Keriso le 
Togiola,  e tu i luga o se 
tula i  totonu o le taulaga 
o Rio De Janeiro, i Brazil.   

o 

 TALI SUDOKU #04 

g 

 POLE ma PAPA 

Papa, na e 
vaai i le ata o  
Obama ma le  
Tupu Sapani  
o Kosimito?  
 

  Ioe, e  

faaaloalo tele   

le peresetene 

o Meleke i isi  

aganuu . .  

Ae pei ā ua fai  

si ova pe ā! 

E faigata ona 

iloa le tuaoi o le 

faaaloalo ma le 

le migao.  

FEOLOOLO 

26

